
um sjálfvirka símstöð á Akranesi.

Flm.: Daníel Ágústínusson.

Alþingi ályktar að fela ríkisstjórninni að hlutast til um, að Landssími Islands
komi upp sjálfvirkri símstöð á Akranesi á næsta ári.

Greinargerð.
Undanfarin 2 ár hefur nýtt póst- og símahús verið í smíðum á Akranesi, sem

væntanlega verður tekið í notkun í sumar. Er þar með bætt úr lélegum húsakosti
og slæmum starfsskilyrðum um mörg undanfarin ár. Þess var vænzt, að sjálfvirk
símstöð yrði jafnframt sett upp Í húsið, en á henni bólar hvergi og ekki vitað með
vissu, hvenær hún kemur.

Akranes er ört vaxandi bær og telur nú um 3800 íbúa. Þar er fjölþætt og
þróttmikið atvinnulíf, og er slíku byggðarlagi eðlilega mikil nauðsyn á þeirri bættu
þjónustu, sem sjálfvirk símstöð veitir.

Bæjarstjórn Akraness samþykkti á fundi sínum þann 20. jan. s. l. sérstaka
áskorun til landssímans um að hraða framkvæmdum í máli þessu. En þar sem
nokkur dráttur er enn fyrirsjáanlegur, er rétt og nauðsynlegt, að leitað sé aðstoðar
Alþingis, ef það mætti verða til þess að hraða málinu.


